
«Алашты оятқан қазақ» 

 
Алаш қозғалысының қайраткері, жазушы, ақын, драматург,  

журналист Міржақып Дулатұлының туғанына 140 жыл 

Дулатұлының 140 жылдығына арналған библиографиялық көрсеткіш 

дайындады. Библиографиялық көрсеткіш  Міржақып Дулатұлының  өмірі 

туралы, шығар- машылығы жайында мағлұматтар берілген. 

Құрастырушыдан 

 
Алаш қозғалысының қайраткері, жазушы, ақын, драматург, журналист 

 Міржақып Дулатұлының 140 жылдығына арнап, Арқалық қаласындағы 

облыстық №2 әмбебап ғылыми кітапханасының ақпараттық- библиографиялық 

қамтамасыз ету бөлімі  «Алашты оятқан қазақ»  атты библиографиялық  

көрсеткішті оқырман назарына ұсынып отыр. 

Бұл библиографиялық көрсеткішке Міржақып Дулатұлының өмірі мен 

шығармашылығы жайында мағлұматтар берілген. 

Библиографиялық көрсеткіш  студенттерге, кітапхана қызметкерлеріне, 

жазушының  еңбектерімен тереңірек танысқысы келетін әдебиет сүйер қауымға 

арналады. 

М.Дулатұлының өмірі мен қызметінің негізгі кезеңдері 

 

Алыстан «Алаш» десе - аттанамын, 

Қазақпын - «Қазақ» десе мақтанамын. 

Болғанда әкем - қазақ, шешем - қазақ, 

Мен неге қазақтықтан сақтанамын! 

 

      Міржақып Дулатұлы (1885—1935)— 

қазақтың аса көрнекті ағартушысы, қоғам 

қайреткері, ақын, жазушы, жалынды көсемсөз 

шебері. Туған жері— Сарықопа уезінің, 

қазіргі Торғай облысының үшінші ауылы 

(қазіргі Қостанай облысы, Жангелдин ауданы, 

«Қызбел» ауылы). Әкесі— Дулат аймағына 

аты шыққан шебер кісі болған, ер тұрман 

жасап, етік, мәсі тіккен. Шешесі— Дәмеш 

ойын тойдың базары, әнші кісі болған. 

Міржақып анасынан екі жасында, әкесінен он 

екі жасында айырылып, ағасы Асқардың 

қолында тәрбиеленеді. Асқар әкесі Дулаттың 

Міржақыптың оқып, білімді азамат болып, өсуін 

армандаған тілегіне сай, інісінің оқуын әрі жалғап, 

білім алуына ерекше 

көңіл бөледі. Міржақып 1897 жылы Торғай қаласындағы жаңағы екі класстық 

орыс-қазақ мектебіне түседі де, бес жыл оқып, 1902 жылы оны ойдағыдай 

бітіріп шығады. Содан алты-жеті жыл бойы ел ішінде, ауыл мектептерінде 

бала оқытады.Ол 1904 жылы Омбы қаласына қоныс аударып, онда

 А.Байтұрсынов, Ә.Бөкейхановпен танысты. Омбы, Қарқаралы, Орал, 

Петербор қалаларында көрнекті қоғам қайраткерлерімен пікірлесу, саяси 

қозғалыстарға араласу оның саяси-әлеуметтік көзарасының қалыптасуына 

ықпал етті. Ол 1905 жылы қазанның 17-інде Ресей үкіметіне қазақ халқы 

атынан жолданған Қарқаралы құзырхатын дайындаушылардың бірі болды. 

1906 жылы Конституциялық демократтар партиясы делегаттары қатарында 

Петерборға барады. Түрлі сипатты жиындар мен саяси күштер 

ұйымдастырған көше шерулеріне, ереуілдерге қатысады. Осы кезден бастап 

Ресей үкіметі құпия полициясының саяси сенімсіз адамдар тізіміне ілінеді. 

1907 жылы Петерборда жалғыз ғана нөмері шыққан «Серке» газетінде 

М.Дулатовтың «Жастарға» атты өлеңі басылды. Ал осы газеттің жарық көре алмай 

кеткен екінші санында Дулатұлы қаламынан туған «Біздің мақсатымыз» атты бас 

мақала бар екен. Газеттің шықпай жатып тұншықтырылуына басты бір себеп те осы 

мақала болса керек. Өйткені осыдан екі жыл кейін жарық көрген «Оян, қазақ!» атты 

өлеңдер жинағы тәркіленіп, автор патшалықтың әкімшіліктің тарапынан саяси 

құғынға ұшыраған кезде, жандарм қызметкерлерінің тағатын негізгі кінәсіның өзі – 

сол Петербургте тұтқындалған газет мақаласының идеяларын әрі қарай 

уағыздағандығы деп көрсетілген. 

Сөйтіп, біріне – бірін жалғастыра, жеделдете жазып, әр түрлі тақырыптар 

тонірегінде ой толғаған тәбіреністері бірер жылдың ішінде әжептәуір жинақ болып 

тізіледі. Болашақ кітабінің арқалайтын әлеуметтік жүзін айқын түсінген ақын оны 

дереу Уфа қаласындағы «Шарқ» баспасынан «Оян, қазақ!» деген атпен 1909 жылы 

бастырып шығарады. Міржақыптың ақындық даңқын қазақ арасына кеңінен 

таратқан - «Оян, қазақ!) жинағы. Бұл кітап татар, башқұрт оқығандарының да 

назарын аударды. Ақынның өлеңін кімге арнағаны, не айтпақ болғаны, көңілін 

толқытқан қандай жайлар екені кітаптың сыртына жазылған: 
 

                                     Көзінді аш, оян, қазақ, көтер басты,                                           

                                     Өткізбей қараңғыда бекер жасты. 

Жер кетті, дін нашарлап, хал һараб боп, 

Қазағым, енді жату жарамас-ты, - 
 

деген беташар бір шумақ өлеңінен танылады. («Оян»!) сөзі оның биік идеялық 

мақсаты, басты рухани нысанасы. Ақын қазақты оятамын деп маса болып шаққан 

А. Байтұрсыновқа қосылып, ұйықтаған жұрттың зердесіне ой салады.Тек қана 

қазақтың бодан болып, құл болып қаналғанын, құдай берген атамекен жер-суынан 

айрылып таланғанын айтқаны үшін ғана болатын. Міржақыптың Алаш 

қозғалысындағы қайраткерлік қызметінің алғашқы кезеңі осылай аяқталған. Қазақ 

оқырмандары үшін бұл кітаптың әсері үлкен болды, ауыл арасында қолдан-қолға 

тарап аз уақыттың ішінде ақынның есімі танымал болды. Ресей әкімдері тарапынан 

бұл кітапты оқуға тыйым салынып, қолға түскен даналары тәркіленді. балаларына 

орыс тілінен дәріс берді. Сол кезде біраз уақыт М.Жұмабаев одан дәріс алды.Қоғам 

қайраткері Қызылжарда сот кеңсесінде тілмаштық қызмет атқарып, мұғалімдігін де 

жалғастырды, қазақ 1910 жылы Қазандағы Каримовтер баспасынан «Бақытсыз 

Жамал» романы жарық көрді. Роман туралы алғаш пікір айтқан А. Байтұрсынов: 

«Қазақта бұрын роман жоқ еді. Біздін арамызда бірінші роман жазған М. Дулатов 

болды», -    деп жазды. Абайдың қара сөздері, Ыбырайдың шағын әңгімелері, «Дала 

уалаяты», «Айқап» беттерінде жариялған бірен – саран әңгіме үлгілері қазақ 

әдебиетінде кең көлемді проза дәстүрін жасай алмаған еді. Сондықтан «Бақытсыз                                     

Жамал» жаңа жанырдың төлбасы саналады. Қазақтың батырлық, қаһармандық 

және ғашықтық эпостарындағы әңгімелеу, қызықты сюжет құру дәстүрі жаңа 

романға мықты үлгі болғаны даусыз. «Бақытсыз Жамал» жаңалшылдығы оның 

бұдан былайғы қазақ романының тақырыбы мен проблематикасына жол сызып 

бергендігінде. Және де ол көркем прозаның тілі мен стилі қандай бағытта даму 

керектігіне де үлгі болды. Композициялық тұрғыдан келгенде, романда лирикалық 

шегініс, қатар ӛрбитін желілер, қосымша эпизодтар жоққа тән. Оқиғалар тізбегі 

бірімен – бірі байланысып, желісі үзілмейді. Романда сол кездегі қазақ ауылының 

реалистік келбеті, біртіндеп ене бастаған жаналықтардың суреттері бар. 

Міржақыптың поэзиялық шығармаларында жиі кездесетін арб, парсы, татар сөздері 

«Бақытсыз Жамалда» жоққа тән, оның есесіне,кейбір орыс сөздерін өз қалпында 

алды. Романның басы мен аяғы өлең сөзбен көмкерілген. Сөйтіп, өз мезгілінің 

күрделі әлеуметтік, қоғамдық мәселесін кӛтерген, махаббат бостандығын жыр 

еткен, жанрлық тұрғыдан қазақ әдебиеті үшін жаналық болған «Бақытсыз Жамал» 

арқылы жиырма бес жастағы М. Дулатов ұлттық әдебиетімізде тұңғыш романшы 

болды. 

«Бақытсыз Жамалдан» кейін оның ізін баса С. Көбеевтің «Қалың мал» (1913), 

С. Торайғыровтың «Қамар сұлу» (1914) романдары дүниеге келді. 

1911 жылы әр ӛлкедегі ел тұрмысын өз көзімен көру ниетімен қазақ ауылдарын 

аралап, Қызылжардан Семей облысына қарай саяхатқа шығады. Құпия полиция 

тыңшыларының қатаң аңдуына алынған ол сол жылы маусымның 7-інде Семей 

қаласына келгенде түскен үйіне тінту жүргізіліп, тұтқындалады да, 19 ай қамауда 

отырады. 1912 жылы Орынборға келіп, ондағы қазақ зиялылары ақыл қосып, ел 

санасын оята беру мақсатымен баспасөз қызметін қолға алуды ұйғарады.            

1913-1918 жылдары «Қазақ» газетінің бас редакторы А.Байтұрсыновтың 

орынбасары, жауапты хатшы қызметінде болды. Осы кезеңде оның «Азамат», 

«Бақытсыз Жамал» (екінші рет), «Терме» кітаптары жарық көрді. 1917 жылы 

ақпанның     25-інде     Торғай губернаторы     М. Эверсман     Ә. Бөкейхановтың 

ұсынысымен М. Дулатовқа және дәрігер Ә. Алдияровқа арнайы куәлік беріп, 

Минск маңы мен Баранович қаласында тыл жұмыстарында жүрген қазақтарға 

қолдау көрсетіп, жетекшілік етуге жібереді. М. Дулатов Минскіде Ә. Бөкейханов 

ұйымдастырған «Еркін дала» атты саяси үйірменің ісін жандандырып, қазақ 

жастарының көзқарасын қалыптастыруға ықпал етті. М. Дулатов 1916 жылғы 

оқиғалардың зардабынан қырғынға ұшырап, босқынға айналған елге көмектесу 

мақсатында, Семей қаласында, қазақ тарихындағы ең алғашқы «Жанар» жәрдем 

қорын ұйымдастырды. 

Осы жылдары Алаш қозғалысы мен Алашорда үкіметінің жұмысына белсен 

араласты. Ол Алаш қозғалысы жетекшілерінің бірі ретінде 1917 жылы Орынборда 

өткен 1-2-ші жалпықазақ съезіне белсене қатысып, «Алаш» партиясының 

бағдарламасын жазды. 1917 жылы Қызылжарда сот мекемелерінде,   1918-1920 

жылдары Ташкент қаласында Түркістан Республикасының «Ақ жол» газетінде 

қызмет етті. 1922 жылы Алаш қозғалысына қатысқаны үшін қамауға алынып, 

Орынборға жөнелтіледі де, сонда қамаудан босатылады. Семей қаласында 1922 

жылы наурыздың 9-ында қазақ зиялылары бас қосып, ашыққан елді аман сақтап 

қалу үшін сенімді азаматтарды елге шығарып, шаруасы күйлі азаматтардан жылу 

ретінде мал жию керек деген байламға тоқтайды. М.Дулатов мен Ж.Аймауытов осы 

іске басшылық жасап, екі-үш айда 15 мың бас ірі қара жиып, ашыққан елді-

мекендерге жіберді. 1922-1926 жылдары Орынбордағы Қазақ халық ағарту 

институтында оқытушы, Қызылжарда, Семейде сот мекемелерінде, Қызылордада 

мерзімді баспасөз орындарында қызмет етті. 1928 жылдың желтоқсанында қамауға 

алынып, екі жылдан кейін ату жазасына кесіледі, кейін он жылға абақтыға 

ауыстырылады. Беломор-Балтық арнасының құрылысы бойында Сосновск 

стансысындағы лагерьде жазасын өтейді. 1935 жылы қазанның 5-інде осы лагерьдің 

лазаретінде ауыр науқастан қайтыс болды. Сүйегі 1992 жылы қыркүйектің 1-18 

аралығында Торғай өңіріндегі өз есімімен аталатын ауыл бейітіне әкелініп, қайта 

жерленді. М. Дулатов көрнекті саясаткер. Ресей империясының отарлық саясаты, 

атақонысы мен мал-мүлкінен, дәулетінен айрыла бастаған халқының мұң-зары, 

ауыр тұрмысы оны саяси күрес жолына шығарды. Ол «Қазақ» газеті бетінде алуан 

түрлі саяси-әлеуметтік мәселелерді көтерді. Зәбір, зорлық көрген қарапайым адам 

құқы мен отарлық езгі тепкісіндегі қазақ елі туралы тынбай жазды. Оның 

шығармалары зорлыққа қарсы тұруға, күресуге үндейді. «Жастарға» өлеңі мен 

«Біздің мақсатымыз» мақаласынан бастап барлық шығармалары осы мақсатты ғана 

көздейді. М.Дулатовтың 20 ғасырдың басындағы қазақ әдебиетінде бостандық, 

азаттық, теңдік тақырыптарын оқу, өнер, білім, өркениет мәселелерімен 

байланысты қозғаған. «Оян, қазақ!» жинағындағы барша шығармалары отарлық 

қанауға ұшыраған қазақ халқы басындағы келелі мәселелерді қозғап, оны күреске 

шақырды. «Терме», «Азамат» жинақтарындағы өлеңдерінде қазақ еліне бостандық 

аңсаған ойларын жалғастырды. Қазақ прозасы тарихына орны бар «Бақытсыз 

Жамал» романы қазақ қыздарының басындағы ауыр жай-күйді, қазақ даласына ене 

бастаған жаңа     қатынастарды     суреттейді.     Оның «Балқия» пьесасы қазақ 

ауылындағы маңызды әлеуметтік мәселелерді қозғаған, ондағы ояну мен ойлану 

процестерінің жемістері ретінде әрекет ете бастаған қазақ жастарының түрлі 

типтерін     бейнелейді. М.Дулатов     шығармашылығының     үлкен     саласы  

журналистика. Ол «Айқап» журналынан «Еңбекші қазаққа» дейінгі аралықтағы 

баспасөз ұйымдарының қызметіне белсене араласты. Әсіресе өзі негізін 

қалаушылардың бірі болған «Қазақ» газеті Қазақстанда өтіп жатқан саяси-

әлеуметтік, мәдени-шаруашылық,   оқу-ағарту,      өнер-білім      салаларындағы 

әрекеттердің көш басында тұрды. Қоғамдық сананы оятуда, қазақ журналистерінің 

алғашқы буынын қалыптастыруда, тәрбиелеуде өлшеусіз үлес қосты. Оның 

мерзімді баспасөз, баспа ісі мен оқу-ағарту туралы жазбалары да саяси-әлеуметтік 

ойларға толы. Ол 1916 жылғы маусым жарлығынан соң Ресей үкіметі мен 

қазақ халқы бетпе-бет келген қиын күндерде де аса күрделі саяси 

мәселелердің ушығып кетпеуі үшін күресті. Қазақстанның аса көрнекті қоғам 

қайраткерлері жайында очерк, әңгіме, портрет, тарихи дерекнамаларын орыс, 

татар басылымдарында да жариялады. Оларды өзге халықтарға танытуға күш 

салды. «Абай», «Хан Абылай», «Қазақ ақыны», «Қазірет Сұлтан», «Ахмет 

Байтурсынович Байтурсынов», т.б. іргелі зерттеу мақалаларын жазды. Қоғам 

қайраткері Қазақстан мен қазақ халқының тегі, тарихы туралы еңбектер 

жазып қалдырды. Әсіресе «Қазақ, қырғыздың ата-тегі» туралы көлемді 

шығармасы 20 ғасыр басындағы осы сипаттағы еңбекер арасынан тарихи 

деректік мазмұнымен назар аудартады. Еңбекте 18 ғасырда қазақ елі туралы 

жазған Г. Миллер, П. Паллас, И. Георгий, Н. Рычков, Ф. Фишер, 19 ғасырдағы 

Г. Клапорт, К. Рейтер еңбектеріндегі көптеген пікірлердің терістігін, тарихи 

мәліметтер бұрмаланатыны атап көрсетіледі. Қазақ тарихын зерттеушілер 

арасынан А. Левшинді айрықша бағалайды. Орыс, түрік, қытай, т.б. 

халықтардың танымал тарихшыларының еңбектеріне сүйене отырып, қазақ, 

қырғыз халықтарының тегі туралы байсалды ой айтады. «Қазақ» этнонимінің 

тарихта белгілі болуы туралы нақты деректер келтіре отырып, оны бертінде 

ғана топтасқан құрама халық деп есептейтін көзқарасты тарихи, жүйелі 

негізді дәлелдермен жоққа шығарады. О. Синковский, В. Григорьев, Э. Мэйр, 

В. Радлов, Н. Ибрагимов, т.б. пікірлерінің тарихи деректен гөрі болжамды 

сипатын көрсетеді. Ол Фердоусидің «Шахнамасындағы» қазақтар туралы 

мәліметтерге, қазақтар жайында 10 ғасырдағы Вамбери пікіріне сүйене 

отырып, қазақ атауының тарихы ежелгі дәуірлермен астасады деген пікірге 

тоқталады. М. Дулатовтың ағартушылық қызметі ауылда бала оқытудан 

басталды. Оқу-педагогтік қызмет - өмір бойы қаламгердің айрықша көңіл 

аударған, қолы босаған сәтте ықыласпен айналысқан жұмыстарының бірі. 

Қазақ халық ағарту институтында ұстаздық еткен жылдары ол осы саланың 

ӛзекті мәселелері туралы өткір мақалалар жазды, жаңа шаңырақ көтеріп 

жатқан оқу орындарына арнап «Есеп құралы. Бастауыш мектеп 

оқушыларына», «Есеп құралы. Бастауыш мектепте екінші жыл оқытылатын», 

«Қирағат кітабы» оқу құралдарын шығарды. Ерте оянып, ерте есейген өр 

мінезді М. Дулатов қашанда күрес шебінің алдында болды. Жалынды сөзімен 

де, тындырымды ісімен де өзінен кейінгі жастарға әсер етіп, оларды халық 

ісіне алаңсыз берілуге үндеді. Жазушылық, қоғамдық қызметке педагогтік 

міндетті қосарлап кӛтеруі де оның халқын беріле сүйетіндігінің айғағы еді. Ел 

бейнетіне өгіз болып жегіліп, ертеңі үшін жанын қиған қоғам қайраткері: «Ем 

таба алмай дертіңе мен ертеден, Сол бір қайғың өзегімді өртеген. Тырп 

етпейсің бас көтеріп көрпеден, Еңсең неге түсті мұнша, елім-ай», - деп 

дүниеден арманда өтті. 

М. Дулатұлының есімі ақталып, бүкіл шығармашылық мұрасы халыққа 

қайтарылғалы жиырма жылға таяу уақыт болды.                                           

Содан бері оның әлеуметтік-саяси және әдеби-публицистикалық қызметін 

зерттеп, қоғамдық сананың игілігіне айналдыру жөнінде бірсыпыра істер 

атқарылды. 

Бұл бағыттағы алғашқы тындырымды қадамдар ретінде 1988 жылы 4 

қарашада Қазақ КСР Жоғарғы сотының шешімімен оның заң жүзінде 

азаматтық жағынан ақталуын және 1989 жылы 26 шілдеде М.О.Әуезов 

атындағы Әдебиет және өнер институтының ұсынысымен Қазақстан 

Компартиясы Орталық Комитеті комиссиясының қорытындысы бойынша 

қаламгердің шығармашылық мұрасы идеялық-саяси тұрғыдан ақталғанын 

атап көрсетуге болады. 

Артында қалған жалғыз мұрагері Гүлнар Міржақыпқызының ерекше 

күш салып, қалам тербеуі арқасында ―Шындық шырағы атты екі томдық 

естелік еңбегі оқырман қауымға тарту етілді. 

Осындай жүйелі жұмыстардың нәтижесінде 2002-2004 жылдары Алаш 

ардагерлері ішінде алғашқы болып М.Дулатұлы шығармаларының бес 

томдық академиялық басылымы жарық көрді. Солардың барлығының бір 

түйінді нәтижесі ретінде бір топ жас ізшілдердің табанды ізденісі арқасында 

сонау солтүстіктегі Карелия жерінде дамылдап жатқан ардагер аға мүрдесі 

Торғай жеріндегі өзінің туған топырағына әкелініп, қазақ дәстүрімен қайта 

жерленді. 

М.Дулатұлының өлеңдері 

 

Жас қазақтар, қайдасың? 
 

Жатпалық, жастар, жатпалық,  

Жасқанба, жолың ашылсын.  

Бақшасында халықтың,  

Бұлбұл боп тілің сайрасын.  

Садақа басың жан пида, 

Ең жаманы айдалсын.  

Өр қамалға - бір зауал, 

Болып бір заман айналсын.  

Кешегі дұшпан қаһарлы,  

Ертең қор боп жай қалсын.  

Ұраныңды шығармай, 

Жас қазақтар, қайдасың? 

                   

                Елім-ай 
 

Ем таба алмай дертіңе мен ертеден, 

 Сол бір қайғың өзегімді өртеген.  

Тырп етпейсің бас көтеріп көрпеден,  

Еңсең неге түсті мұнша, елім-ай?  

Өткен сағым, келер алдың бір мұнар,  

Қызылшылсың қызарғанға тым құмар.  

Сақтан деген сөзді жан жоқ шын ұғар,  

Жемге шапқан, қармақ құрса, елім-ай!  

Қандай едің, қара кейін қайырылып,  

Қандай едің, тұрсың одан айрылып.  

Мүгедек боп қос қанатың майрылып,  

Өксіп жылап өгей ұлша, елім-ай!  

Мұны құр бос өлең десең, өзің біл.  

Жұрт болмаймын өлем десең, өзің біл.  

He болса да көнем десең, өзің біл,  

Босағада жүрген құлша, елім-ай!  

Түзелесің қашан, жұртым, оңалып?  

        Тіл алмасаң, кетпеймісің жоғалып? 

Қайтер едің өткен дәурен оралып, 

Жылы жүзбен мойнын бұрса, елім-ай? 

Сол күніңді көрсем - менің арманым, 

Жоқтамас ем өзге тілек қалғанын. 

Сұм жүрегім селк етпейді жалғаның 

Бұл мінезің бойда тұрса, елім-ай! 

                                              Таң 
 

Жарық болды, бозарып, міне, таң атып, 

                              Биік тауға сәулесін тегіс таратып. 

                              Үнсіз тоғай көгере жана бастады, 

Айнадай суға көлеңқе түсіп тағы атып. 

 

Шілденің күні ыстығымен қыздырып, 

  Құстар қонды қамысты көлді жаратып. 

 

        Дуадақ пақыр шөлден жалғыз қашпайтын, 

Қалыңға кеп бекінді аңдар жан атып. 

 

                                Кімге пайда, кімге зиян атқан таң, 

                                Алмақшымын оқушыға сынатып. 

 

 

Мұң 
 

Ғазиз басым құтыла алмай жаладан, 

Жаудың қолы босамай тұр жағадан. 

        Жүректі жаншып, жанға түскен ауыр тас, 

Ашу тасып, тамырды қуып тараған. 

 

         «Қара құлақ - қасқырдың шамы» дегендей, 

 «Мынау солай» - дегенге оғын қадаған. 

Лаж бар ма болған соң заман осылай, 

       Шақ болып тұр сұңқарды құзғын талаған. 

 

                                Жүйрік қиял дүниені айналып, 

Дамыл таппай дҽртке дәрмен қараған. 

    Мұңын шағып қалды «азамат» үміткер, 

Түсінер деп көңілінде сәуле бар адам. 

Оян, қазақ 

     Көзіңді аш, оян қазақ, көтер басты,                                                                         

Өткізбей қараңғыда бекер жасты. 

          Жер кетті, дін нашарлап, хал арам боп,                                                         

Қарағым, енді жату жарамас-ты. 

 

Найзаменен түртсе де, 

Жатырмын,қазақ,оянбай. 

Мұнша қалың ұйқыны 

Бердің бізге,ой,Алла-ай! 

 

                 Бар ма екен біздей ғафыл жұрт, 

 Атырафқа көз салсақ.                                                                                                        

Көзі іскенше ұйқыға 

      Келе жатқан тоя алмай? 

 

Етемін үміт жастардан, 

Жаңа гүл шашқан бақшадай. 

Мұрадын оңай кім табар, 

Жар салып жұртқа қақсамай? 

 

            Халыққа,жастар,басшы бол! 

Қараңғыда жетектеп. 

Терең судан өтер ме, 

             Мың қойды серке бастамай? 

Тұңғыш құрбан 

 
 Мынау кім жатқан, әлеумет, 

                                         Жас қабірді жамылып? 

                                         Мұнша ардақты кім еді? 

 Тұрсыңдар бәрің жабығып? 

                                         Жалғызы ма еді бұл елдің, 

                                          Құрметтейтін жабылып? 

                                          Бек пен бидің бірі ме еді, 

  Жылардай жұрты сағынып? 

                                          Ханзада яки сейіт пе? 

 Қарашы шулар қамығып? 

 Жоқ, әлеумет, Бұл жатқан: 

     Жалғыз да емес, Бай да емес, 

                                           Би де емес, Бек те емес, 

 Сейіт те емес, Хан де емес. 

    Бусанып жатқан жас қабір... 

                                           Иесін мұның айтайын: 

                                           Мақсаты ұлттың жолына 

                                           Туын ұстап қолына, 

  Жас ғұмырын пида еткен, 

     Жар-жолдасын күйзелткен, 

                                            Алаштың адал баласы, 

 Армансыз өлген данасы, 

     Жүректен жалғыз оқ тиген. 

Жаза баспай дҿп тиген, 

  Алаштың бұл құрбаны – 

  Аяулы жолдас Қази жас, 

       Қош, бауырым, жолдасым! 

    Армансыз сенің өз басың. 

     Қабыл болып құрбаның – 

     Алашты Құдай оңдасын... 

М.Дулатұлының ұлағатты сөздері 

 

Заң әдет ғұрыпқа қайшы келсе - үлкен аяққа тар етік кигенмен бірдей. 

*** 

Халықтың жайын, салтын, рәсімін, тілін білмейтін сот - сот емес, сор. 

*** 

Әр заманға бір зауал. 

*** 

Ар-намыс, махаббат болмаған жерде адамшылық тұра ма?! Бұл сипаттардың 

болуы үшін адам баласы азат, тәрбиелі болуға тиіс. 

*** 

Жалғыз білім үйретуге емес, біліммен бірге жақсы тәрбиені қоса беру керек. 

*** 

Өзінің тарихын жоғалтқан жұрт, өзінің тарихын ұмытқан ел — қайда жүріп, 

қайда тұрғандығын, не істеп не қойғандығын білмейді, келешекте басына 

қандай күн туашығына көзі жетпейді. 

Бір халық өзінің тарихын білмесе, бір ел өзінің тарихын жоғалтса, оның 

артынша өзі де жоғалуға ыңғайлы болып тұрады. 

*** 

Ел шауып кісі өлтірген боп па батыр 

*** 

Алла жақын кеудеде оты барға. 

*** 

Кешегі қара күндерде, 

Жұлдызсыз, айсыз түндерде, 

Жол таба алмай сенделіп, 

Адасып алаш жүргенде, 

Бұл күнгі көп көсемдер, 

Сұраймын сонда қайда едің? 

*** 

Заманның көз сал халіне. 

Халқыңның ойла пайдасын, 

Өзің үшін налыма... 

Басыңды тік бәйгеге, 

Бір халқыңның қамына... 

Қиянаттан бой тартып, 

Шық әділет жағына. 

*** 

Үш жүзге біздің қазақ бөлінеді, 

Осылай шежіреден көрінеді. 

Саны көп, сапасы жоқ, һәммадан бос, 

Ғылымға мойын ұсынбай ерінеді. 

Шет шығып сахарадан баспас қадам, 

Болады бүйтіп жүріп қашан адам? 

Бейхабар ғаламдағы хикматтан, 

Тұтқындай қапастағағы күні қараң. 

*** 

Ғылым үйрен - көзің ашылады. 

*** 

Жер жүзіндегі езілген жұрттардың бірі біздің қазақ-қырғыз екені рас болса, бұл 

жұртты теңгеру үшін көзін ашып, өнер-білім үйретіп, үгіт-насихат тарату қажет 

болса, қазақ-қырғыз тіліне тоқтаусыз жол ашып, бүгіннен бастап «тілмаш жоқ, 

мінекей, тақсыр, тілмаш жоқ дегізіп, қазақ-қырғызды енді сандалтпау керек». 

*** 

Зиялы қауым халықтың қамын ойлауға міндетті. 

*** 

Дариға, жігіт қайда өнер тапқан, 

Жан қиып, қызмет қылып, халыққа жаққан? 

*** 

Ұл-қыз демей баланы оқыт, қазақ. 

*** 

Өзің білгенінді - халқыңа үйрет. 

*** 

Халықтың жайын, салтын, рәсімін, тілін білмейтін сот – сот емес, сор. 

*** 

Қазақта жазылмайтын бір ауру бар – 

Келмейді мінін айтсаң жаратқысы. 

*** 

Айту – бізден, істеу – сізден. 

*** 

Әркім өз қолынан келгенше жомарт. 

*** 

Қазақ тілін іске асыратын болсақ, қазақ әдебиетін күшейтеміз десек, ең 

алдымен істің санын салмақтамай, сапасын ескеруіміз керек. Ол үшін қазақша 

деп жазылған сөздердің әлгі кемшілігін құрту керек. Оны құрту үшін әуелі бел 

кемшіліктің қандай екенін білу керек. 

*** 

Әкеде де - әке, балада да — бала бар. 

*** 

Һәркімнің ізіне түсіп қуған, үйренген бір ісі болады. Со ісін ол басқалардан 

артығырақ біледі. Егер оқу, оқытуды машықтап, ол оқытудың һәм оқытқан 

нәрселерінің асыл тәртібін, түп негізін анық білетін кісілер жазу хақында өз 

пікірлерін түсінікті етіп жазса, сынаушы деп соларды айтуға жарайды. 

*** 

Ақиқат жеңер жалғанды. 

*** 

Білгенге - қиын емес кету байып. 

*** 

Дүниеде кедейлік жоқ - өнерпазға. 

*** 

Айнымай тұтқан жолың болсын мынау - 

Азаттық, ағайындық, тендік сұрау. 

Тайсалмай дұрыстыққа жаның қисаң, 

Борышы адамдықтың сонда тұр-ау. 

*** 

Адамның алдымен адам сипаты болуға тиіс. 

*** 

Пайдасыз мылжың сөзді әркім айтар. 

*** 

Көзіңді аш, оян, қазақ, көтер басты, 

Өткізбей қараңғыда бекер жасты. 

Жер кeттi, дін нашарлап, хал һарам боп, 

Қазағым, енді жату жарамас- ты. 

Кітаптары 

Оқу залы бөліміндегі «Алаштың сөнбес жұлдызы» атты тұрақты көрме  

Баспасөз беттерінде  

Егемен Қазақстан. 21 қазан.                          Қостанай таңы. 24 қараша. 

                             2005 ж                                                                2004 жыл 

 

 

 

 

 

 

 

 

 

 

 

 

 

Торғай таңы. 4 ақпан. 1995 жыл 

Қостанай таңы. 9 желтоқсан. 2005 жыл. 

        

Арқалық хабары. 24 қаңтар. 2025 жыл 

Отбасымен түскен суреттер 

 

 

 

 

 

 

 

 

 

 

 

 

 

 

         Міржақып Дулатұлы                              М.Дулатұлының  қалыңдығы-                                 

         Орынбор, 1914 жыл                                Ғайнижамал Баймұратқызы   

                                                                   Досымбекова, Дулатова. Омбы, 1914 ж                                       

                                                           

                            

Солдан оңға қарай: 1) Ғайнижамал Дулатова 2)Гүлнар Дулатова, 

3)Міржақып Дулатов, 4)Әзен Ақбердина, 5) Ғаббас Нұрымов ,6)Мариям 

Нұрым келіні, Тұрғандар (солдан оңға қарай) 1) Ахметсафа Юсупов, 

2)Гүлшаһра Юсупова, 3)Исламбек Ақбердин.  Орынбор, 1924 жыл. 

Міржақыптың тұңғыш қызы                             Ғайнижамал мен Гүлнар                                                                          

Гүлнардың алты айлық  кездегі сурет.            Дулатовалар   Орынбор,            

                                                                                  1922 жыл мамыр айы                                                                        

                                                                                   Орынбор, 1916 жыл,        

Ғайнижамал, Гүлнар, Міржақып Дулатовтар. Орынбор, 1923 жыл 

Солдан оңға қарай: 1) Асқар Ерқосайұлы Мұқышев, 2) алдындағы Серік 

Юсупов, 3)Зұлқарнай Қонысбайұлы Дулатов, 4)алдындағы Әлібек 

Міржақыпұлы Дулатов. Тұрғандар: Гүлнар мен Әзен.                                

Қызылорда, 1928 жыл. 

 

 

 

 

 

 

 

 

 

 

 

 

 

 

 

 

  Асқар Дулатұлы (Міржақыптың ағасы).          Міржақып Дулатұлы         

                Қызылорда, 1925 жыл.                             Қызылорда, 1927 жыл.   

Солдан оңға қарай: Ғайнижамал Дулатова, Аққағаз Досжанова,                   

Гүләйім Балғынбаева. Орынбор, 1914 жыл. 

 

 

Түрмедегі М.Дулатұлына отбасының жіберген соңғы суреті.                    

Оңнан солға қарай: жұбайы –Ғайнижамал, қызы – Гүлнар, ұлы –  

Әлібек.   1929 жыл. 

Естелік суреттер 

 

 

 

 

 

 

 

 

 

 

 

 

 

 

 

Отырғандар (солдан оңға қарай): 1) Халел Ғаббасов, 2) Міржақып 

Дулатов, 3) Ахмет Байтұрсынов, 4)Мұхтар Әуезов. 

       Тұрғандар (солдан оңға қарай): Жүсіпбек Аймауытов, Әлкей 

Марғұлан, Абдолла Байтасов. Қызылорда, 1926 жыл. 

 

Солдан оңға қарай: Ахмет Байтұрсынов, Әлихан Бөкейханов,                      

Міржақып Дулатов 

 

 

 

 



 
 

29 
 

 

 

Алашорда құжаттары 

Мағжан Жұмабайұлының Міржақып Дулатовқа арнап жазған өлеңдері 

 

ЖАУҒА ТҮСКЕН ЖАНҒА 

(М.Д.-ға хат) 

Дамыл көрмей ерте-кеш, 

Жұрттың қамын көп жедiң. 

Байладың белдi, салып күш, 

Тыныштық жүзiн көрмедiң. 

Жағаластың жауменен, 

“Бермеймiн жұртым, жаным”, – деп. 

Алыспақ болдың тауменен, 

“Жұрт үшiн төгем қаным”, – деп. 

“Оян! – дедiң жұртыңа, – 

Бас көтерiп, тiрлiк қыл!” 

Ақыл айттың ұлтыңа: 

“Таста талас, бiрлiк қыл!” 

Бiр шешпедiң белiңдi, 

Жұрт үшiн уайым-қайғы жеп, 

Сақтамақ болып елiңдi: 

“Қара күн алда, бекiн”, – деп. 

Менменсiген күштi жау 

Көздеп тұрды iсiңдi. 

Қоймады сенi есен-сау, 

Алды қолдан күшiңдi. 

Қараңғы үйге қамады, 

Мейiрiмсiз өңшең тасбауыр. 

Сорлыға Тәңiрi пана-ды, 

Болса да бейнет қанша ауыр. 

Қиялға ескi бата бер, 

Қайра өзiңдi, дәрмен не? 

Уайымсыз, ойсыз жата бер, 

Жұрт үшiн түстiң, арман не? 

Көзiн ашып, артыңда 

Жұртың ойлар: “Бұл қалай? 

Тайынба, қорықпа, тартынба!” – 

Деушi болар бiрталай. 

Ұмытпаған өз ұлтын 

Қайратты жас жiгiттер 

Жұрт үшiн салар мал-мүлкiн, 

Бiрiн-бiрi үгiттер. 

Ұстасын, жапсын, уайым жоқ: 

“Қоймай қуса қорқақты – 

Батыр болар” деген көп, 

Батыр ғып, одан не тапты? 

Өрнек болар мұндай iс 

Кейiнгi жанған жастарға. 

Қайраттанып, күйiп iш, 

Азуын шайнар қастарға. 

Қараңғы болса қанша түн, 

Жұлдыз сонша жарқырар. 

Бұлт басса да Алтын күн, 

Бiр шығар, жердi жарық қылар. 

Келешек күнде қағазға, 

Алтынмен жазар атыңды. 

Құшақтап сүйер, қағазда 

Көрсе жазған хатыңды. 

Уайым-қайғы жұтады, 

Сенi ойлап, сорлы жұрт. 

Аңдыған жау ұтады, 

Тәңiрi, соның түбiн құрт. 

Саған көк те тiлектес, 

Бұралған өңшең нәзiк бел, 

Перiштелер жаныңда! 

Еш қайғырма, рақат – анық бiл... 

Мейiрiмi кең күштi Ием, 

Сорлы жұртты оң баста. 

Дұшпан – құлаш, бiз – сүйем, 

Рақмет ұшқынын таста! 

Көбейсiн елде қайратты ер, 

Жұрт үшiн болсын қара тер. 

Сорлы жұртты бастасын, 

Жасаған, соған көмек бер! 

                  ТҰТҚЫН 

                 (М.Д.-ға хат) 

Кеудеде – от, iште – жалын, көзде – жас, 

Күнi-түнi қайғы жұтқан сорлы бас. 

Сабан төсек, дым, қараңғы жатағы, 

Наны қара, шайы қара, қарны аш. 

 

Күн түсiрмес мейiрiмi жоқ қара 

Ағармай ма мұндай үйде қара шаш? 

Жанында жоқ жаны ашитын жақын жүз, 

Тасбауырлар ыңғайына қарамас. 

 

Жарық сәуле – не Ай, не Күн көрсетпес, 

Жақынының “Ой, бауырымын!” естiрмес. 

Iс санаулы, сөз аңдулы, ерiк жоқ, 

Өз қолымен ұнамды тон пiштiрмес. 

 

Қайғыланба, сорлы тұтқын, еш нетпес, 

Күн батқанмен, таң атпайтын түн жетпес. 

Ер жүректi азаматтың басына 

Бұл жалғанда нелер келiп, не кетпес?! 

 

М.Д. АБАҚТЫДАН ШЫҚҚАНДА 

Зор қуаныш — қара түн өткенiне, 

Алтын таңды ашық күн жеткенiне, 

Қан аралас төгiлген көп көз жасты 

Тәңiрi қабыл, мейiрiм ғып, еткенiне. 

 

Ерiк құсы қайта ұшып келгенiне, 

Душар болмай дұшпанның мергенiне. 

Қайта шықты батқан Күн, 

нұр шашылды, 

Мың шүкiрлiк Тәңiрiнiң бергенiне. 

 

Күннiң бетiн ежелден бұлт жаппақ, 

Жапса да, ұзақ тұрмай, жөнiн таппақ. 

Қайғы көрсе, ер жiгiт қайраты аспақ, 

Қамшы тисе, шын жүйрiк үдей шаппақ. 

 

Оңнан естi жел бiраз қырын ескен, 

Соң туса да, оң туса, қалмас көштен. 

Өткен iске – салауат, күтiп қалдық 

Өткiр қимыл, ескi үмiт, жаңа күшпен.    

